 КОДЕКС НА ОДНЕСУВАЊЕ ЗА УЧЕНИЦИ КОИ ЌЕ СЛЕДАТ НАСТАВА ОД ДАЛЕЧИНА 
ВО OОУ „СИМЧЕ НАСТОВСКИ“- Вратница

Ученикот како субјект во воспитно – образовниот процес, треба да има јасна слика за својата положба во училиштето и општеството, да ги знае своите права и одговорности и да се прилагодува на новите барања. Секој ученик треба да биде ценет како личност, без оглед на своите способности, талент, пол, раса, национална и верска припадност и социјална положба. 

На учениците треба да им се овозможи да постигнуваат успех во рамките на воспитно – образовниот процес, да стекнуваат знаења и вештини кои ќе им бидат од корист во понатамошниот живот и работата.
Секој ученик е должен:

· редовно да ја посетува наставата од далечина
· постојано да се ангажира во постигнување резултати во наставата од далечина и тоа  со: коректност, одговорност, објективност и доследност во однесувањето
· навремено да се  приклучува на часовите кои ќе се одржуваат со настава од далечина
· навремено да се приклучува на час од далечина  по завршување на одморите
· да ја почитува дисциплината на час
· пристојно да се облекува за време на наставата од далечина
· пристојно да се однесува кон наставниците за време на наставата од далечина
· консултации со наставниците да остварува во рамките на распоредот на учење од далечина
Се забранува:
· неоправдано напуштање на наставата од далечина
· недолично однесување кон соученици и наставниците за време на наставата од далечина
· консултации со наставниците вон распоредот на часови за учење од далечина
НАПОМЕНА:

Секој ученик е должен да го почитува овој кодекс, во спротивно веднаш ќе се превземат соодветни мерки од страна на Стручната служба и Наставничкиот совет

КОДЕКС НА ОДНЕСУВАЊЕ 
ЗА НАСТАВНИЦИТЕ И СТРУЧНИОТ СОРАБОТНИК

 ВО ООУ „Симче Настовски“- Вратница
„Да бидеме пример за учениците - тие се наше огледало“
Определувајќи се за професијата просветен работник, наставникот и стручниот соработник треба да има јасна слика за својата положба и улога во училиштето и општеството,  да ги знае  своите права и одговорности и разноликоста на задачите, да биде флексибилна личност која знае да се прилагодува на новите барања и да го користи сето свое професионално знаење и умеење.


Во својата професионална работа наставникот, одн. стручниот соработник се обврзува:

· својата професија да ја врши совесно, одговорно и хумано

· воспитанието и образованието да му претставува највисок императив во неговото професионално однесување

· да ја почитува личноста на своите ученици, нивните родители и своите колеги

· навремено да доаѓа на наставата и да го почитува работното време
· навремено да оди на час по ѕвонењето

· задолжително да евидентира отсутни ученици во дневник без оглед на причината (оправдана или неоправдана) и време на отсуство
· да не ослободува ученик од час без крајно неопходна причина

· да не отстранува ученици од час (согласно Законот на основно образование), туку да ги евидентира во посебна евиденција на предметните наставници, освен исклучителни ситуации ученикот да се испрати кај педагогот

· секој наставник е одговорен да обезбеди дисциплина на својот час

· наставникот да внимава во однесувањето со учениците, да не употребува  недолични или навредливи зборови и коментари

· наставникот да не користи цигара пред учениците

· да го исклучи мобилниот телефон за време на на настава

· да ги почитува законските одредби и одлуките на органите во училиштето и пошироко

· да го почитува редот и да го сослушува мислењето на другите колеги за време на Наставничкиот совет

· наставникот треба да е креатор на пријатна работна атмосфера и позитивна емоционална клима во   својата училница

· наставникот треба да гради односи на меѓусебно разбирање, соработка, почитување со учениците и другите вработени
· секој наставник е должен да ги почитува правилата за заштита на сопственото здравје, но и здравјето на останатите ученици и вработените во училиштето
· вработените во училиштето и учениците при влегување во училиште, за време на престојот во училиште и за време на наставата задолжително ја почитуваат мерката за физичка дистанца од најмалку 1,5 метар и носат заштитна маска/покривка на лице, освен кога се на отворено во училишниот двор со одржување на препорачаната дистанца.
· Првиот ден од учебната година на учениците да им се дадат упатства за тоа како правилно и безбедно да се однесуваат, да одржуваат физичко растојание, хигиена на рацете и заштита на сопственото здравје, но и здравјето на останатите ученици и вработените во училиштето.
· За време на наставата и одморите, со учениците задолжително треба да  биде присутен одделенскиот раководител или друг наставник (доколку не е присутен одделенскиот раководител тој ден)  кој ќе се грижи за почитување на физичка дистанца меѓу учениците.
· Состаноците на наставниците и состаноците и консултациите со родителите ќе се изведуваат електронски (on - line  или на телефон).

· Пренесувањето на информациите и состаноците со родителите/стара-телите мора да се одвива преку телефон или преку некоја онлајн апликација која што ќе ја договорат родителите и наставниците. 
· психологот  ќе биде во улога на контролор и вооедно ќе може да помогне на оние ученици кои имаат прашања и им е потребна поддршка да ги разберат мерките за нивна заштита
· психологот ќе води евиденција на дневна основа за присуство на наставниците
Напомена: 
 Секој наставник, одн. стручен соработник е должен да го почитува овој кодекс, додека за непочитување на обврските ќе следуваат мерки од страна на директорот
ПРАВИЛА ЗА РАБОТА И ЗАДОЛЖЕНИЈА 
ЗА ДЕЖУРНИОТ НАСТАВНИК 
ВО ООУ „СИМЧЕ НАСТОВСКИ“- ВРАТНИЦА

„Да ги прифатиме овие правила не како наредба, туку за наше добро“
· да доаѓа на работа најмалку десет минути пред започнување на наставата

· да  врши контрола на дежурните ученици и нивните обврски

· да се грижи за навремено ѕвонење за почетокот и крај на часот

· да се придржува кон распоредот за дежурство од прв до последен час

· да  дежура по ходници на секој одмор (распоред за дежурство се прави по договор)

· да ги опоменува наставниците на време да појдат на час

· да врши проверка на состојбата по училници по првиот час

· да соработува со дежурните ученици по одделенија

· да поднесува извештај за неодржани часови,отсутни наставници, доцнење на часови, во тетратка за дежурство

· да поднесува извештај за тековни проблеми (нарушување на редот и дисциплината, оштетување на инвентар) во тетратката за дежурства

· да ги евидентира проблематичните ученици и оние кои се забележани со цигари во училиштето во посебна тетратка за проблематични ученици

· да го информира одделенскиот  раководител за секој проблем со ученик од неговото одделение 

· на влез од училиштето учениците ги пречекува дежурниот наставник, кој се грижи ученикот да ги дезинфицира обувките и рацете и му помага на ученикот да ги дезинфицира рацете со дезинфекционо средство.

· дежурните наставници ќе се грижат за употребата на тоалетите на начин што ќе овозможи присуство на помал број ученици и запазена дистанца.
· пред и внатре во училиштето, ќе се организира редарска служба, со цел спроведување на редот и одржување на потребното растојание меѓу учениците од минимум 1,5 метар

НАПОМЕНА: 

Секој дежурен наставник е должен да го почитува кодексот, додека за непочитување на обврските ќе следуваат мерки од страна на директорот

КОДЕКС НА ОДНЕСУВАЊЕ 
ЗА РОДИТЕЛИТЕ ВО ООУ „Симче Настовски“- Вратница

Учеството на родителите во воспитно - образовниот процес претставува важен сегмент во  работата на училиштето. За успешна соработка на училиштето со родителите потребно е да се почитуваат следните правила на однесување во училиштето од страна на родителите:

-  да го почитуваат  куќниот ред на училиштето
- редовно да се информираат  за постигнатиот успех и поведение на нивните деца
- редовно да ги исполнуваат  обврските што ги имаат  кон училиштето (материјални обврски,оправдување на отсуства од часовите на учениците, консултации со наставниците и сл.)
-  задолжително да присуствуваат  на родителските средби во училиштето
- училиштето е воспитно-образовна  институција во која се влегува со пристојна облека
- Родителите/старателите ќе бидат известени да ги испраќаат учениците до назначениот влез на училиштето и се забранува нивно влегување во училиштето
- Родителот е должен да не го пушти на училиште  ученикот ако развие симптоми на КОВИД-19 и за тоа веднаш да го информира одделенскиот раководител или дежурниот наставник
 Имајте на ум дека Вашите постапки се пример за однесување на Вашето дете
КОДЕКС НА ОДНЕСУВАЊЕ 
ЗА ДРУГИТЕ ВРАБОТЕНИ

во ООУ „Симче Настовски“- Вратница

Останатите вработени во училиштето треба да ги извршуваат работните задачи што се во нивниот делокруг, а се во согласност со Законот за Основно образование

- Да го почитуваат куќниот ред во училиштето
- Техничкиот персонал редовно и навреме да ги чистат училниците, ходниците и другите простории за општествена и педагошка дејност
- Техничкиот персонал да соработува со наставниците , стручните соработници и директорот и да се однесуваат во склад со потребите на наставата
- Стручните соработници и директорот го почитуваат кодексот за наставниците
- Вработениот треба да доаѓа навреме на работното место
- Вработениот треба совесно и самостојно да ја извршува својата работа
- При работата вработениот не треба да дискриминира друг вработен или ученик по вера, раса, возраст, пол или економски статус, ниту пак да влегува во било каков вид на конфликт
- Вработениот треба да го почитува секој ученик и вработен
- Вработениот треба да остварува коректна комуникација со останатите вработени без вербални напади или навреди
- Вработениот го почитува времетраењето на паузата и не ја користи надвор од предвидениот временски рок
- Вработениот треба да се воздржува од непотребно влегување на часовите освен во случаи кога тоа го налага работната обврска предвидена за тој ден
- Вработениот треба да остварува коректна комуникација и треба да биде на располагање на родителите и учениците во текот на целото работно време или во термините за прием одредени од самиот вработен
- Вработениот со својот лик, однесување, говор и култура треба да биде пример за учениците и вработените во училиштето
НАПОМЕНА: 

Секој вработен во училиштето  е должен да го почитува кодексот, додека за непочитување на обврските ќе следуваат мерки од страна на директорот.
